
           
 

ᓄᓇᕗᑦ ᒪᓕᒐᓕᐅᕐᕕᐊ 
Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ ᓴᖅᑭᑕᑦ 
 

ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕐᕈᓇᖕᓂᐊᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᕐᒥᒃ ᑐᓴᖅᑎᑦᑎᕗᑦ 

ᑕᑯᒃᓴᐅᓂᐊᕐᓂᖏᓐᓂᒃ ᑕᓚᕖᓴᒃᑯᑦ ᑲᑎᒪᓂᕆᓂᐊᖅᑕᖓᑦ ᐊᒻᒪᓗ ᐃᖃᓗᖕᓂ ᐃᓄᓕᒫᖅᑎᑦᑎᓗᑎᒃ 

ᑲᑎᒪᓂᕆᓂᐊᖅᑕᖓᓐᓂᒃ 

 

(ᐃᖃᓗᐃᑦ, ᓄᓇᕗᑦ  (ᒪᐃ 7, 2015) - ᒪᓕᒐᓕᐅᖅᑎᑦ ᑲᑎᒪᔨᖏᑕ ᑲᑎᒪᔨᕋᓛᕆᑲᐃᓐᓇᖅᑕᖏᑦ 

ᕿᒥᕐᕈᓇᖕᓂᐊᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᓂᒃ ᐅᓪᓗᒥ ᑐᓴᖅᑎᑦᑎᖅᑲᐅᕗᑦ 

ᑲᑎᒪᓂᕆᓂᐊᖅᑕᖏᑦ ᑕᓚᕖᓴᒃᑯᑦ ᑕᑯᒃᓴᐅᓂᐊᕐᒪᑕ ᑲᑎᒪᔾᔪᑎᖃᖅᑎᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᔪᐊᕐᒥᒃ. 

 

ᑲᑎᒪᔨᕋᓛᖑᑲᐃᓐᓇᖅᑐᑦ ᑕᓚᕖᓴᒃᑯᑦ ᑕᑯᒃᓴᐅᓂᐊᖅᑐᑦ ᑲᑎᒪᓂᖃᖅᑎᓪᓗᒋᑦ ᒪᐃ 13-14, 2015−ᒥ, 

ᐱᒋᐊᖃᑦᑕᕐᓂᐊᖅᑐᑦ 09:00−ᒧᐊᕌᖓᑦ ᐅᓪᓛᒃᑯᑦ ᖃᐅᑕᒫᓐ. ᑲᑎᒪᔨᕋᓛᖑᑲᐃᓐᓇᖅᑐᑦ 

ᑲᑎᒪᖃᑦᑕᕐᓂᐊᖅᑐᑦ ᒪᓕᒐᓕᐅᖅᑎᑦ ᑲᑎᒪᕐᔪᐊᕐᕕᐊᓂ ᒪᓕᒐᓕᐅᕐᕕᖕᒥ ᐊᒻᒪᓗ ᑲᑎᒪᓂᖓᑦ 

ᒪᑐᐃᖓᓂᐊᖅᑐᖅ ᑭᓇᒃᑯᑐᐃᓐᓇᕐᓄᑦ ᑕᑯᔭᖅᑐᕈᒪᓐᓂᖅᐸᑕ ᑲᑎᒪᔪᓂᒃ.  ᑲᑎᒪᓂᖓᑦ ᑕᓚᕖᓴᒃᑯᑦ 

ᑕᑯᒃᓴᐅᑎᑕᐅᓂᐊᖅᑐᖅ ᓄᓇᕗᓕᒫᒥ ᓄᓇᓕᑦ ᑕᑯᓐᓇᕐᕕᖏᑎᒍᑦ ᐊᒻᒪᓗ ᖁᒻᒧᐊᒃᑎᑕᐅᓯᒪᔪᒃᑯᑦ  

ᑕᑯᒃᓴᐅᓂᐊᖅᑐᑦ Bell (ᓵᓄ 513) ᐊᒻᒪᓗ Shaw (ᓵᓄ 289 - ᐱᑐᖃᐅᓂᖅᓴᒃᑯᑦ/ᓵᓄ 489 − 

ᓄᑖᖑᓂᖅᓴᒃᑯᑦ) ᑕᑯᒃᓴᐅᕕᖏᑎᒍᑦ ᑕᓚᕖᓴᐃᑦ. 

 

ᐊᒃᑐᖅᑕᐅᓯᒪᔪᑦ ᓵᖓᓄᐊᖃᑦᑕᕐᓂᐊᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᐅᖃᓪᓚᒋᐊᖅᑐᕐᓗᑎᒃ 

ᑲᑎᒪᓂᖃᖅᑎᓪᓗᒋᑦ ᐱᖃᓯᐅᔾᔨᓯᒪᓂᐊᖅᑐᑦ ᓄᓇᕗᑦ ᑐᓐᖓᕕᒃ ᑎᒥᖓᓐᓂᒃ, ᓄᓇᕗᒥ ᐃᓕᓴᐃᔨᑦ 

ᑲᑐᔾᔨᖃᑎᒌᖏᓐᓂᒃ, ᐱᓕᕆᕕᖓᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᑲᑐᔾᔨᖃᑎᒌᖏᓐᓂᒃ ᓄᓇᕗᒥ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑕ. 

 

ᑲᑎᒪᔨᒋᔭᐅᔪᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᕿᒥᕐᕈᓂᐊᖅᑐᑦ  ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᕐᒥᒃ 

ᐅᑯᐊᖑᕗᑦ ᔪᐊᔾ ᕼᐃᒃᔅ (ᐃᒃᓯᕙᐅᑕᖅ), ᓯᒥᐊᓐ ᒥᑭᓐᖑᐊᖅ (ᐃᒃᓯᕙᐅᑕᐅᖃᑕᖅ), ᐹᑦ ᐊᕐᓇᒃᑲᖅ, ᐸᐅᓪ 

ᖁᐊᓴᖅ ᐊᒻᒪᓗ ᔫ ᓴᕕᑲᑖᒃ.  ᓈᓴᐅᑎᖓ 202.1 ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐱᕕᖃᖅᑎᑦᑎᖕᒪᑦ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓂᒃ ᕿᒥᕐᕈᓇᒍᓐᓇᕐᓗᑎᒃ ᐱᖁᔭᕐᔪᐊᕐᒥᒃ “ᐱᖃᓯᐅᔾᔨᓯᒪᔭᕆᐊᖃᖅᐅᖅ 

ᖃᐅᔨᓴᐃᓗᑎᒃ ᐊᐅᓚᑕᐅᓂᖓᓂᒃ ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓂᖓᓂᒃ ᐱᖁᔭᕐᔪᐊᑉ, 



 2 

ᐊᑑᖃᑦᑎᐊᕋᓗᐊᕐᒪᖔᑕᓗ ᒪᓕᒐᖏᑦ ᐊᒻᒪᓗ ᑐᑭᑕᐅᔪᓐᓇᑦᑎᐊᕋᓗᐊᕐᒪᖔᑕ ᑐᕌᒐᒃᓴᕆᔭᖏᑦ ᐊᒻᒪᓗ 

ᐱᖃᓯᐅᔾᔨᓯᒪᔪᓐᓇᖅᑐᑦ ᐊᑐᓕᖁᔭᓕᐊᓂᒃ ᐊᓯᔾᔨᖅᑕᐅᖁᓪᓗᒍ ᐱᖁᔭᕐᔪᐊᖅ. 

 

ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐃᒃᓯᕙᐅᑕᖅ ᔪᐊᔾ ᕼᐃᒃᔅ ᐃᒪᓐᓇ ᐅᖃᓚᐅᖅᑐᖅ, “ᓂᕆᐅᑦᑎᐊᖅᑐᖓ 

ᑲᑎᒪᓂᖃᓕᕈᑦᑕ ᑐᓴᕆᐊᒃᓴᖅ ᐃᓱᒪᒋᔭᐅᔪᓂᒃ ᓄᓇᕗᒥᐅᓄᑦ ᖃᓄᖅ ᐊᑑᑎᖃᖅᑐᒃᑯᑦ ᓄᓇᕗᒥ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᐊᑐᖅᑕᐅᔪᓐᓇᕐᒪᖔᑦ ᐱᔨᑦᓯᕈᑎᖃᖅᑎᓪᓗᒋᑦ ᓄᓇᕗᒥ 

ᐃᓕᓐᓂᐊᖅᑐᓕᕆᓂᐅᑉ ᐊᐅᓚᓂᖓᒍᑦ.  ᑐᓴᖅᑕᕗᑦ ᑭᓇᒃᑯᑐᐃᓐᓇᕐᓂᒃ ᐊᒻᒪᓗ ᑎᒥᐅᔪᓂᑦ 

ᐃᑲᔪᖅᓯᓂᐊᖅᑐᖅ ᑲᑎᒪᔨᕋᓛᓂᒃ ᓴᓇᓕᖅᑎᓪᓗᒋᑦ ᑭᖑᓪᓕᖅᐹᖅᓯᐅᑎᒥᒃ ᐅᓂᒃᑳᓕᐊᒥᒃ, 

ᐱᖃᓯᐅᔾᔨᓯᒪᓂᐊᕐᓗᑎᒡᓗ ᐊᑐᓕᖁᔭᓕᐊᓂᒃ ᐋᖅᑭᒋᐊᕈᑎᒃᓴᓂᒃ ᐱᖁᔭᕐᔪᐊᕐᒧᑦ.” 

 

-30- 

ᑐᓴᕆᐊᒃᑲᓐᓂᕈᒪᒍᕕᑦ: 

ᔪᐊᔾ ᕼᐃᒃᔅ, ᐃᒃᓯᕙᐅᑕᖅ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᕿᒥᕐᕈᓂᐊᖅᑐᓄᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᔪᐊᖅ 

ᐅᖄᓚᐅᑦ: (867) 975-5000 / (867) 222-6686 

 


